
ПРИВЛЕЧЕНИЕ ПРЯМЫХ ИНОСТРАННЫХ ИНВЕСТИЦИЙ В УСЛОВИЯХ 

ПРЕПЯТСТВИЯ 
 

ATTRACTING FOREIGN DIRECT INVESTMENT IN THE CONTEXT OF GLOBAL 

ECONOMIC INTEGRATION: OPPORTUNITIES AND BARRIERS 

 

Doniyev Shahob O‘tkir o‘g‘li 

Qarshi Davlat Universiteti, Iqtisodiyot fakulteti, Iqtisodiyot yo‘nalishi 2-kurs talabasi 

 

Annotatsiya 

Ushbu maqolamizda global iqtisodiy integratsiya jarayonida xorijiy investitsiyalarni 

iqtisodiyotimizga to‘g‘ridan-to‘g‘ri jalb qilish borasida mavjud imkoniyatlari va yuzaga kelishi 

mumkin bo‘lgan to‘siqlari tizimli ravishda tahlil qilib chiqiladi. Mazkur tadqiqotlarimizda jahon 

iqtisodiyotiga integratsiyalashuvning chuqurlashuvi, xalqaro kapital harakatining erkinlashuvi hamda 

global investitsiyalar muhitining yangi tendensiyalari o‘z aksini topgan. Shu bilan bir qatorda, 

maqolada to‘g‘ridan-to‘g‘ri xorijiy investitsiyalar (TTXI) oqimlariga ta’sir ko‘rsatuvchi 

makroiqtisodiy, institutsional, siyosiy va texnologik omillar batafsil o‘rganilib, rivojlanayotgan 

davlatlar uchun strategik ahamiyatga ega bo‘lgan imkoniyatlar aniqlab beriladi. 

Kalit so‘zlar. To‘g‘ridan-to‘g‘ri xorijiy investitsiyalar, global iqtisodiy integratsiya, 

investitsion muhit, kapital oqimlari, institutsional islohotlar, investitsion xavflar, texnologiya 

transferi, xalqaro raqobat, iqtisodiy o‘sish, investitsiya siyosati. 

 

В данной статье систематически анализируются существующие возможности и 

возможные препятствия для привлечения прямых иностранных инвестиций в нашу экономику 

в процессе глобальной экономической интеграции. В этих исследованиях нашли отражение 

углубление интеграции в мировую экономику, либерализация международного движения 

капитала и новые тенденции глобальной инвестиционной среды. Кроме того, в статье 

подробно рассматриваются макроэкономические, институциональные, политические и 

технологические факторы, влияющие на потоки прямых иностранных инвестиций (ПИИ), и 

выявляются возможности, имеющие стратегическое значение для развивающихся стран. 

Ключевые слова. Прямые иностранные инвестиции, глобальная экономическая 

интеграция, инвестиционный климат, приток капитала, институциональные реформы, 

инвестиционные риски, трансфер технологий, международная конкуренция, экономический 

рост, инвестиционная политика. 

 

In this article, we systematically analyze the existing opportunities and possible barriers to 

attracting foreign direct investment to our economy in the process of global economic integration. 

https://uz.wikipedia.org/wiki/Gastronomik_turizm
http://xorazmiy.uz/oz/pages/view/528

These studies reflect the deepening of integration into the world economy, the liberalization of 

international capital movement, and new trends in the global investment environment. At the same 

time, the article examines in detail the macroeconomic, institutional, political, and technological 

factors influencing the inflow of foreign direct investment (FDI) and identifies opportunities of 

strategic importance for developing countries. 

Keywords. Foreign direct investment, global economic integration, investment climate, capital 

flows, institutional reforms, investment risks, technology transfer, international competition, 

economic growth, investment policy. 

 

Bugungi globallashuv sharoitida xalqaro iqtisodiy integratsiyaning chuqurlashuvi davlatlar 

o‘rtasidagi iqtisodiy, moliyaviy hamda investitsion aloqalarning yanada erkinlashuviga olib 

kelmoqda. Buning natijasida esa to‘g‘ridan-to‘g‘ri xorijiy investitsiyalar (TTXI) har bir davlat 

iqtisodiyotining raqobatbardoshligini yanada oshirish, ishlab chiqarishni modernizatsiya qilish, yangi 

texnologiyalarni jalb etish va bandlikni ta’minlashda asosiy omillardan biri sifatida maydonga 

chiqmoqda. Xususan, so‘nggi yillarda xalqaro kapital oqimlarining tarkibi, iqtisodiy geografiyasi 

hamda investitsiya strategiyalari keskin o‘zgarib bormoqda. Ushbu jarayonlar esa rivojlanayotgan 

mamlakatlar uchun yangi imkoniyatlarni yaratishi bilan bir qatorda, ba’zi bir institutsional va 

geoiqtisodiy to‘siqlarni ham kelib chiqishiga sabab bo‘lmoqda. 

Mazkur tadqiqotlarda esa global integratsiya sharoitida TTXI jalb qilishning nazariy asoslari, 

xalqaro investitsiya muhitidagi o‘zgarishlar, mavjud imkoniyat va yuzaga kelishi mumkin bo‘lgan 

to‘siqlarni tahlil qilishga harakat qilinadi. Shuningdek, maqolamizda investitsiya harakatchanligiga 

o‘z ta’sirini ko‘rsatuvchi omillar hamda davlatlarning investitsion siyosatilarida qo‘llanayotgan 

zamonaviy yondashuvlar o‘rganiladi. Tadqiqot natijalari global iqtisodiy integratsiya jarayonida 

investitsion salohiyatni oshirish bo‘yicha ilmiy-amaliy takliflar ishlab chiqishga xizmat qiladi. 

So‘nggi yillarda mamalakatimiz iqtisodiyotiga investitsiyalarni yanada ko‘proq jalb qilish 

hamda ushbu yo‘l orqali iqtisodiyotimizni jadal sur’atlarda rivojlantirish bo‘yicha bir qator salmoqli 

ishlar amalga oshirilmoqda. Xususan, O‘zbekiston Respublikasi Prezidenti Shavkat Miromonovich 

Mirziyoyev tomonidan 2025-yil 25-iyun sanasidagi “Mamlakatimizga toʻgʻridan-toʻgʻri xorijiy 

investitsiyalarni jalb etishni ragʻbatlantirishning qoʻshimcha chora-tadbirlari toʻgʻrisida”gi PF-97-

sonli Farmon [1] lariga muvofiq amalga oshirilayotgan ishlar sohani tubdan rivojlantirishga qo‘yilgan 

asosiy qadamlardan biri bo‘ldi.  

Shu bilan bir qatorda, hurmatli Prezidentimiz tomonidan 19-sentyabr 2025-yildagi 

“Oʻzbekiston Respublikasi milliy investitsiya jamgʻarmasi faoliyatini yanada takomillashtirish chora-

tadbirlari toʻgʻrisida”gi PQ-289-sonli Qaror [2] larining qabul qilinishi mamlakatimizda milliy 

investitsiya jamg‘armasining faoliyatini tubdab isloh qilishga hamda yanada takomillashtirish uchun 

muhim asos bo‘lib xizmat qildi.   

Bundan tashqari, xorijiy iqtisodchi olimlar tomonidan ham ushbu sohaga oid bir qator 

tadqiqotlar olib borilgan. J. Bhagwati, P. Krugman, M. Porter kabi iqtisodchilar global iqtisodiy 

integratsiya jarayonlarida transmilliy korporatsiyalarning roli, raqobat ustunligini shakllantiruvchi 

omillar va xalqaro bozorlarning liberallashuvi investitsion oqimlarga qanday ta’sir ko‘rsatishini tahlil 

qilganlar. Ularning ta’kidlashicha, savdo hamda investitsiya siyosatining uyg‘unlashuvi, normativ-

huquqiy barqarorlik va ochiq bozor muhitining yaratilishi ТТХI hajmini belgilovchi asosiy 

omillardandir. 

Maqolamizda tahlil qilinayotgan sohani o‘rganish jarayonida tizimli yondashuv, tadqiqotning 

mantiqiy va taqqoslash usullari,    kompleks yondashuv, ekspert tahlili, ko‘p variantli prognoz, 

kuzatishlar hamda statistik tahlil,omillarning korrelyatsion va regression ta’siri, sifat hamda miqdor 

tahlili va shu kabi ko‘plab tadqiqot usullaridan foydalanilgan.  

Hozirgi kundagi global iqtisodiy integratsiyaning chuqurlashuvi sharoitida to‘g‘ridan-to‘g‘ri 

xorijiy investitsiyalar (TTXI) mamlakatimiz uchun iqtisodiy o‘sishning asosiy omillaridan biri 

sifatida qaralmoqda. O‘zbekiston iqtisodiyotida so‘nggi yillarda amalga oshirilgan liberallashuv 

jarayonlari, huquqiy baza modernizatsiyasi va investorlar uchun yaratilgan qulay shart-sharoitlar 

TTXI oqimlarining sezilarli oshishiga sabab bo‘lgan. Tahlillarimiz natijalari shuni ko‘rsatdiki, global 

iqtisodiy integratsiyaning zamonaviy bosqichi – bu raqamli iqtisodiyotning kengayishi, xalqaro 

miqyosda ishlab chiqarish zanjirlarining qayta shakllanishi va geoiqtisodiy raqobatning kuchayishi 

bilan tavsiflanadi. Natijada:  

 transmilliy korporatsiyalar (TMK) o‘z investitsiya yo‘nalishlarini yangi bozorlarga mos 

ravishda o‘zgartirmoqda; 

 yuqori samaradorlikka ega zamonaviy texnologiyali, yashil va innovatsion loyihalarga 

yo‘naltirilgan kapital oqimi keskin oshmoqda; 

 rivojlanayotgan va tranzit iqtisodiyotlar uchun yangi imkoniyatlar shakllanmoqda. 

Bu jarayonlar mamlakatimiz uchun ham TTXI jalb qilish masalasida muhim strategik 

ahamiyatga ega bo‘lib, iqtisodiyotimizni xalqaro iqtisodiy tizimga chuqurroq integratsiya qilish 

imkonini bermoqda. 

1-jadval [3] 

Iqtisodiyotimizga 2020/2024-yillar oralig‘ida kiritilgan investitsiyalar tahlili [4]  

Yil 

Asosiy 

kapitalga 

investitsiyalar 

hajmi (mlrd. 

so‘m) 

Asosiy kapitalga 

investitsiyalarning 

o‘sish sur‘ati 

(yillik, foizlarda) 

Asosiy kapitalga 

o‘zlashtirilgan 

investitsiyalarning 

YaIMdagi 

ulushi(foizlarda) 

Asosiy kapitalga 

investitsiyalarda 

davlat budjeti 

ulushi(foizlarda) 

2020 210195,1 95,6 31,5 6,8 

2021 239552,6 102,9 29,2 9,3 

2022 266240 100,2 26,7 8 

2023 356071,4 123,4 29,6 6,5 

2024 507490,2 131,3 34,9 4,6 

 

Yuqoridagi jadvaldan ham ko‘rinib turibdiki, iqtisodiyotimizga kiritilayotgan 

investitsiyalarning hajmi ham yildan-yilga o‘sib bormoqda. Buning natijasida esa mamlakatimizning 

iqtisodiy salohiyati hamda innovatsion rivojlanish darajasi yanada o‘sib bormoqda. Bundan tashqari, 

Yalpi-ichki mahsulot tarkibidagi investitsiyalarning ulushi ham ko‘payib bormoqda hamda bu ijobiy 

holat hisoblanadi. Natijada esa kelajakdagi ishlab chiqarish salohiyati ortadi, yangi ish o‘rinlari 

yaratiladi, innovatsiya va raqobatbardoshlik ortadi hamda iqtisodiy barqarorlik ham yanada 

mustahkamlanadi. Albatta ushbu o‘zgarishlar ham shunchaki o‘z-o‘zidan sodir bo‘lib qolmaydi. 

Buning uchun ham qulay hamda huquqiy shart-sharoitlarning yaratilishi bilan amalga oshadi. Aynan 

shu maqsadda, so‘nggi yillarda O‘zbekistonda investitsiya siyosati tubdan isloh qilindi.  

1-rasm. To‘g‘ridan-to‘g‘ri xorijiy investitsiyalarning asosiy afzalliklari  [5] 

 

Valyuta bozorlarining erkinlashtirilishi, soliq stavkalarining optimallashtirilishi, davlat 

xizmatlarining raqamlashtirilishi va investorlarga berilayotgan kafolatlarni mustahkamlash iqtisodiy 

muhitni hamda investitsion jozibadorlikni sezilarli darajada yaxshiladi. Mamlakatimizda qabul 

qilinayotgan qonunlar va chiqarilayotgan qarorlar ushbu sohani mustahkamlash uchun normativ-

Kapital oqimi va moliyaviy resurslarning ko'payishi 

Zamonaviy texnologiya va ilg'or tajribalarni olib kirish 

Yangi ish o'rinlarini yaratish va malakalarni oshirish

huquqiy bazani shakllantirmoqda. Ushbu normativ-huquqiy baza xorijiy hamda ichki investorlar 

ishonchini kuchaytirgan holda, O‘zbekistonni mintaqadagi eng faol investitsiya markazlaridan biriga 

aylantirmoqda. 

O‘zbekistonning global iqtisodiy integratsiya sharoitida to‘g‘ridan-to‘g‘ri xorijiy 

investitsiyalarni jalb qilishdagi imkoniyatlari bir nechta asosiy yo‘nalishda namoyon bo‘ladi. Bular: 

geoiqtisodiy pozitsiya, tabiiy resurslar, inson kapitali va davlat tomonidan taqdim etilayotgan 

rag‘batlantirish tizimi. Tahlil natijalariga ko‘ra, ushbu imkoniyatlar investorlarga raqobatbardosh va 

barqaror muhit yaratadi. 

Global iqtisodiy integratsiyalashuv sharoitida TTXI harakati davlatlar iqtisodiy taraqqiyotining 

muhim manbalaridan biri sifatida qolmoqda. Integratsiya jarayonlari rivojlanayotgan mamlakatlarga 

texnologiyalar transferi, malakali mutaxassislar almashinuvi va yangi ish o‘rinlari yaratish kabi keng 

imkoniyatlar taqdim etadi. Shu bilan birga, investitsiyalarni jalb qilishda institutsional cheklovlar, 

makroiqtisodiy beqarorlik, geosiyosiy risklar va raqobatning kuchayishi kabi muammolar mavjud. 

Tadqiqot natijalari TXI jalb qilish bo‘yicha kompleks yondashuvlar - huquqiy islohotlar, investitsiya 

muhitini soddalashtirish, innovatsion infratuzilmalarni rivojlantirish va xalqaro hamkorlikni 

kengaytirish zarurligini ko‘rsatadi. Mazkur strategiyalarni amalga oshirish global integratsiya 

sharoitida mamlakatning investitsiyaviy jozibadorligini oshirishga xizmat qiladi. Global iqtisodiy 

integratsiya sharoitida O‘zbekistonning to‘g‘ridan-to‘g‘ri xorijiy investitsiyalarni jalb qilish 

imkoniyatlari sezilarli darajada oshgan. So‘nggi yillarda amalga oshirilgan islohotlar, xususan 

“Investitsiyalar va investitsiya faoliyati to‘g‘risida” qonun va boshqa normativ-huquqiy hujjatlar 

investorlar uchun huquqiy kafolatlar, soliqqa oid imtiyozlar va foyda repatriatsiyasining erkinligini 

ta’minladi. Natijada mamlakat mintaqaviy va global miqyosda jozibador investitsiya markaziga 

aylanishi uchun qulay imkoniyatlarga ega bo‘ldi.   

